
  درويش وردک

  ٢٠١۶ نومبر ٢٢
  

 )خلکوته دغناپه سترګه کتل(دوه پنځوسم مجلس
 

په مدرسه ) قدس سره(لقادرګيلانیھجری قمری کال دروژی دمياشتی په دريمه، شيخ عبدا۵۴۵دجمعی په ورځ سھار د 

  :کی داسی وفرمايل

آيا . دنيا پريږدی اوپه زړه اوځان سره خدای ته مخ راوړی. خدای لوری ته بيړه راوکړی،اوله خلکووتښتی) ای قومه(

ُألاالی الله تصيرالامور( :فرمايی  دحق کلام موندی اوريدلی چی  ُ ُْ ْ َِ َِ ِ سوره . رزیپوه شی چی ټول کارونه خدای ته راګ"-)َ

 ."۵٣. شوری آيه 

خلکوته دبقاء په سترګو مه ګوره، بلکه دوی ته دفنا په سترګووګوری، دوی ته دګټی اوياتاوان سترګی ) ای دخدای بنده(

خدای په يګانګی سره وپيژنی اوپرده توکل وکړی،   . مه نيسی، بلکه دوی دعجز اوناتوانی په حال کی وګوری

دنيا اوھرڅه چی په ھغی کی دی دپاملرنی . خدای په نزد بی ارزښته دی مه ځغلیاوبيھوده په ھغه څه پسی چی د  

دمومن زړه له دغه ډول مسايلوڅخه فارغ دی، خصوصا که . وړندی، اوټول تغيرات اوبدلونونه يی دپاملرنی وړندی

 ضرورت پيداشو، په ولی ھرکله که داھل اوعيال داړتيالپاره سببونو ته  دمادی وسايلو اوسببونودقيد څخه فارغ وی، 

ظاھره ھغی ته پاملرنه کوی، ولی باطنا دحق په حضورکی وی، ځکه باوری دی چی ھرڅه چی مقدروی ، وبه 

رسيږی، لذا نورد ډيرواولږوپه طلب کی ندی، نه دمقسوم له ځنډ څخه مايوسه دی،اونه ھم دبيړی غوښتونکی دی، 

اوھغوی چی تل   ډول افراد عاقلان اونيک انديشان دی، ځکه ورته څرګنده ده چی ھرڅيز ځانګړی زمان لری، دغه 

خدای پاک دھغه چا دوست دی چی په ھرحال کی له خدايه  دډيرو اولږو اوپه بيړه اوځنډ پسی دی، ليونياندی، 

َانا "راضی،دټولو مقدراتوپروړاندی صابره وی، اوله ھمدی سببه دی چی دی دتوفيق په لاره ھدايت کوی، اوده ته وايی َ

َّرب ھمداسی چی دغه خطاب موسی عليه السلام ته ورسيد، موسی ته يی په ظاھره خطاب وکړ، ولی دعارف زړه . "کَّ

دکرامت ) صلی الله عليه وسلم(ته الھام کيږی، چی دغه لطف اوعنايت عارف دباطن په غوږو اوری، اودا دپيغمبراکرم

 .په سبب دی

 !)١(ات په باطندپيغمبرانومعجزی په ظاھره دی اوداولياءالله کرام

ته دخدای . اودانبياو وارثان دی، اودوی دی چی دخدای دين دجن اوانس شيطان له شره څخه ساتی) عامل علما(اولياء

قوم په کوم مقام اومنزلت کی ) اولياءالله(اودھغی درسول په پيژندنه سره جاھل يی، ای منافقه ، ته نه پوھيږی چی د

 ولی نه پوھيږی چی څه غواړی، عمل کوی ولی دھغی لپاره ښکاره دی، ته په ظاھره دقرآن تلاوت کوی،

اوڅرګندلوری اوموخه نلری، ستا دغه کړه دھغی دنيا سره ښايی چی آخرت په ځان پسی ونلری، ددی کارپايلی به 

 .وروسته درته څرګندی شی

 له مقامه بيخبره اوناآګاه يی، لازمه عاقل اوسه، توبه وباسه، لال اوګنګ شه، ته له خدايه، دخدای له رسوله اوداولياءالله

دھغه وخت په ھکله چی په قبرکی . ده په توبه کی زياروباسی، سکوت غوره کړی، اوپخپل حال باندی فکروکړی

اوسی فکروکړه، دخدای دلاری په ھکله فکروکړه ترڅودرته نورعطا کړی چی په ھغی به دنيا اوآخرت دواړه روښانه 

م ومنه اوپه ھکله يی زياروباسه، په ھوا اوھوس سره زړه مه تړه،سرنوشت دمسوليتونو ھغه څه چی درته واي. وګوری

څخه داوږی خالی کولو لپاره بھانه مګرزوه، په ټينګ ھوډ سره ملاتړلی پرته له چون اوچرا څخه دخدای په لاره کی 

ْلايسأل عما يفعل وھم ( : دیپه عمل لاس پوری کړه، پوه شه چی مونږ يوازی زيارباسو اوخدای پاک ھم فاعل مايشاء ُ ُُ َ َ َ َّ َ ْ ُْ َ

َيسألون ُ َ ْ ُ(. 

؟ پوه شه چی دقوم وينا دضرورت .ای ددنيا طالبه، ای دحراموخوړونکيه، څرنګه دزړه دنوراودباطن دصفا طمع لری

پروخت ده، خوب يی دغرق شويو خوب، خوراک يی دناروغانوخوراک، اودا مداومت لری ترڅوچی يی مرګ 

َلايعصون الله ما امر ھم ويفعلون ما ( :ملائکوپه شان دی، چی خدای يی په ھکله فرمايلیراورسيږی، دوی د َ ُ َ َ َ َ ُ ْ ََ ُ َُ ْ ْ َ َ

َيومرون ُ َ سوره . په ھغه څه چی ګمارل شوی دخدای نافرمانی نه کوی، بلکه په ھغه څه چی امرشوی ترسره کوی"-)ُْٔ

 ،"۶.تحريم آيه

 زما کلام دزړونو روښنايی ورکوونکی ده، پس په زړه اوباطن ورته زما وينا په ايمان سره واوری، ځکه) ای قومه(

پوه  . غوږشه، ظاھراوباطن ته به موھوساينه ورسوی، اودنفس اوھوا قدرت به مومات کړی، اودشھواتواوربه مړکړی

شی چی زيانبارترين شی چی پری ککړياست، شھوتونه دی، چی دنيا ته موراغب کوی، اوفقرموپه نظر زښت کوی، 

 .الاخره موپه ھلاکت کی اچویب

دتقوی حقيقت دادی چی، که ھرڅه په زړه کی لری، په يوه ": ويلی) دخدای رحمت دی وی پری(يوه دبزرګانوڅخه

ای جاھله . "سرلوڅی طبق کی يی کښيږده اوپه بازاريی وګرزوه، په ھغی داسی شی ونه اوسی، چی پری شرمنده شی

وی څخه ليری اوسی؟ اوکه څوک درته ووايی چی تقوی غوره کړه اوله څه شی ته دی ته وادارکړی يی چی له تق

ويل کيږی حق ته غوږشه، سستی کوی، اوکه څوک موله کړوڅخه  خدايه وډارشه، په قھرکيږی، کله چی درته 

) رضی الله تعالی عنه( دمومنانو اميرحضرت عمرفاروق. انکاروکړی، په ھغی غيظ نيسی، منتھی قھردی له ده پټوی

متعال خدای په ). څوک چی له خدايه وبيريږی،دخدای دامرپروړاندی دنوروپه نسبت خپله غصه نه پټوی:(يلیفرما

ْکنت احبکُم لما اطعتمونی فلما عصيتمونی بغضتکُم( :قدسی حديث کی فرمايلی ُْ ُ ُ ْ ُْ َ ُ ْ َ َ َّ ُ ْ َ َُّ َِ ِ ِ َِ َ َ ُ ترکومه چی زما اطاعت کوی، "-)ُ

 ."مانی مووکړه په تاسو په قھرکيږمتاسوراته ګران ياست، اوھرکله که نافر

پس پوه شه چی . تاسو په خدای پاک ګران ياست، نه داړتياله مخی، بلکه ستاسوپروړاندی دلطف اوعنايت له مخی

پرخدای تاسو درحمت له مخی ګران ياست، نه دځان لپاره، ستا طاعت اوبندګی په دی خاطرخوښوی چی ستا سوپه ګټه 

دھغه چاڅخه چی تاسو دخپلو ګټولپاره . په ياد اوسی چی تردی حده تاسو پری ګران ياستپس تل بايد دداسی ذات . ده

په دی مقام کی   ريښتينی مومن ھرڅه دنسيان په لاسو لاھوکړی، اويوازی دمولا په ياد دی، . ګران ګڼی، ليری اوسه

 دده ددنيا اوآخرت چاری اوتوکل ھم ورته قرب اوريښتينی ژوند ورته حاصل کيږی، اوتوکل يی کمال ته رسيږی، 

ھرکله که دبنده توکل اوتوحيد دکمال حد ته ورسيږی، خدای ورسره داسی چلند کوی لکه دابراھيم . سمبال اوتعھدکوی

خليل سره يی کړی، چی ھغه يی په معنی اوحال باندی آګاه کړی، دمعنوی خوراک اوڅښاک نه يی پری وخوړل او 

رکړ، په دی حال کی يی رابطه له خدای سره په معنی اوباطن کی ټينګه وڅښل، اودخپل قرب سره يی ورته ځای و

 .شوه،نه دصورت اوظاھرله مخی

ترڅو له   آيا له دی څخه نه شرميږی چی حرص اوطمعی ته دسمتګرانو خدمت اودحرامو خوړو ته وادارکړی يی؟ 

نه يی چی ددوی دقدرت بساط دی حرامو ګټه پورته کوی اودپادشاھانو اوسلاطينو خدمت ته دی ملا تړلی؟ پوه 

 ډيرژرپه ټوليدو دی؟

عاقل اوسه اوله دنيا څخه په لږو قناعت وکړه، ترڅو په  .دحق خدمت ته ملازم اوسه چی لايزاله اوابدی قدرت دی

اودمولا په درګاه   آخرت کی ډيرونعمتونو ته ورسيږی، خپله مقسومه روزی دزھد اوتقوی په لاسونو سره وخوره، 

ھرکله که دی له دنياڅخه خپل .  دسلاطينو اوپادشاھانو اونه دطبع اوھوی اودنفس دشيطان په خدمت کیمقيم اوسه نه

: عاقلان وايی. قسمت ترلاسه کړ، اوزړه دی دمولا په خدمت کی و، دانبياواوفرشتوټولی ارواګانی به دی ياری وکړی

. ه په کوروکی قرارورکوو، نه په يوازی توګمونږخپل قسمتونه اوبھری ھم دمولا په وړاندی اودده په صلاح ديد کی

ّمتنعم کيږی، طعام اوشراب يی دحق انس اوقرب اودحق عز وجل ديداردی، دنيا يی به عقبی   زاھدان په جنت کی  ّ

دنيا اوآخرت دواړه په يوه  راستانودخدای په محبت کی   . پلورلی، اوبيايی عقبی ھم په لقاءالله سره معاوضه کړی

 خدايه بل څه نه غواړی، اوھرکله که دغه بيع اومعاوضه اتمام ته ورسيده اوله دواړوجھانونوپرته له. ديدارمعامله کړی

دکرم درياب په جوش راځی، اودنيا اوآخرت دواړه ورته راګرځوی ترڅو دطبع په مقتضی تری ګټه پورته کړی، په 

قت کی دی، داسی حال کی چی ھيڅکله ھم ځان دھغی اړ نه بولی، دغه ټول عملونه يی د الھی قضا اوقدرسره په مواف

ُوانکَ لتعلم ما تريد( :اودمولا په حضورکی دادب مراعات، اووايی ُ َ ََّ ْ َُ َ َ  ."ھررنګه چی غواړی مونږته يی رازده کړه"-)ِ

مونږته رازده کړه چی له   . لويه خدايه، مونږته داسی زده کړه چی پرته له تاڅخه ځانونه له نوروبی نيازه وګڼو

په مجرد چی   .ښتنه وی، سازګاره اوراضی اوسو، اوستاپردرګاه په خاپوړولوږی، تندی، اوپستی سره چی ستا غو

ْدغه امرترسره شو اومطمئنه نفس حاصل شو،خدای درحمت اورافت په سترګو ورته ګوری، اوله ذلته نه يی عزت 

رپه برخه اودقرب مقام په دنيا اوآخرت کی و)ده ته دطبع استغنا ورپه برخه کوی(اوله فقرنه يی بی نيازی ته رسوی

 .کوی

زھد دباطن ککړتياوی اوتياری پاکوی، زړه ته . مومن ددنيا له حرص څخه ډډه کوی، اودزھد جانب مراعات کوی

آرامش ورکوی ، وروسته بيا دقدرت لاسونه دزړه څخه حجابونه ليری کوی اوبنده نورپه دنيا بوختيا په ټوله سره له 

ريعت داوامرو په ترسره کولو لاس پوری کوی، چی دده اونورو لاسه ورکوی،اوسرترپايه حق ته متوصل کيږی، دش

بنده په داسی . ترمنځ مشترک دی، سترګی پرانيزی، خپل اودنورو عيبونه وينی، اودھغوی په اصلاح کی زيارباسی

مقام کی پرته دخدای ترلوری سره آرامش نلری، دغيرخدای څخه نه اوری، دنوروڅخه ويری اوھيلی ته پاملرنه 

اوپه ټوله سره دخدای سره بوخت کيږی، په پايله کی پاداش ته رسيږی، چی نه سترګوھغه ليدلی وی اونه ھم نکوی، 

 .غوږو اوريدلی وی اونه دچاپرزړه تيرشوی وی

دشمع په څير مه اوسه چی خپله وسوزی   . لومړی په ځان لاس پوری کړه، بيا دنوروپه فکرکی اوسه) ای دخدای بنده(

فس دھوا له مخی په کړوکی مه ننوزه، ځکه که خدای په کوم کاراراده وفرمايی نووسايل به يی دن  . اونور رڼا کړی

اوکه خدای وغواړی تانوروته په ګټه رسولووګماری، ثبات اوله خلکو سره مدارا اودنورو درنځ . درته چمتوکړی

مو دمنلوقدرت ھم ځای په ځای اوپه ھغی کی به دالھی احکا  منلوتوان به ھم درته درکړی، زړه به دی پراخه کړی، 

حال کی به په خدای کی فانی شوی وی،اوځان به له لاسه  ِکړی، سراوباطن به دی په نظرکی ونيسی، اوپه دی

ّعزوجل خدای فرمايی. ورکوی ِياداود انا جعلناک خليفة فی الارض( :ّ ْ ْ َ َ َ َُ ْ ِْ ِ ًِ َ َّ ُ ای داوده، مونږ ته په ځمکه خليفه اوځای "-)-"َ

انت : (ته په غورځيرشه، اونه فرمايی) انا جعلنک خليفة(دغه باارزښته وينا "٢۶آيه . سوره ص. ی يیناستی ګمارل

داولياءالله قوم له ځانه اراده اواختيارنلری، په . تاخپله ځان داسی کړی،بلکه دخدای له لوری ماموريی) جعلت نفسک

 .ټوله سره دحق دامرپه اختيار اوتدبيرکی دی

ته دکامل اومقنع حجت اوبرھان څخه بی برخی يی، پس له محاجبی څخه لاس !  ليری شويهای دحق له سمی لاری

نورکوم څه دحق پروړاندی   ته چی مستقيمه لاره په مخ کی لری، اوحلال اوحرام درته ښکاره دی، . ليری کړه

 ديداره کاھل او ګستاخی اوجسوری ته وادارکړی يی؟ کوم څه ستا خوف له خدايه کم کړی دی؟ کوموعواملو دحق له

ُخف من الله عزوجل کأنکَ تراه، فأن لم تکُن تراه فأنه ( :فرمايلی) صلی الله عليه وسلم(سست کړی يی؟ پيغمبراکرم َّ َ َ َ َّ َ َِّ ِ َِ َُ ُ َ َ َ ْْ ْ َْ ََّ َ َ ِ

َيراک   ."له خدايه داسی وويريږه چی ګواکی ھغه وينی ، اوکه ھغه نشی ليدای ،ھغه تاوينی "-)َ

 خدای دزړه په وسيله وينی، اوپراګندګی يی په مجموعيت باندی بدليږی، داسی لکه چی په قالب بيداران اوھوښياران

ددوی اوخدای ترمنځ ټول حجابونه ليری کيږی، مبانی يی . کی تويی شوی وی اوديوه واحد صورت په څيرراغلی دی

رکناره کيږی، اونورورته پرته ترمنځ ليری کيږی اومعانی پکی ځان نيسی، وسايل منقطع کيږی، اوظاھری اربابان ب

ګفتار، حرکت اوخوشحالی له لاسه ورکوی،ترڅو پدی مقام باندی نايل شی، اوکله چی په . له خدايه بل څه نه پاتيږی

لومړی ددنيا له بندګی څخه دباندی وزی،بيا په ټول وجود په خدای وصل . دی امرنايل شول نومقصود ته رسيدلی دی

َلينظر کيف تعملون(  اوھرځای کی ترآزمايښت لاندی ویاوتل په کور، بازار. کيږی ُ َ ْ َ ْ َ ََ َ ُْ ترڅو ووينی چی څه ډول عمل "-)ِ

سِردحق له دريابه څښی، .ِپه دی مقام کی سرپادشاه، زړه وزير اونفس اونورغړی خدمتګاران اوچاکران وی."کوی

س څخه بھره اخلی، اوغړی له ژبی ِزړه له سرڅځه سيرابيږی، اومطمئنه نفس ھم له زړه استفاضه کوی، ژبه له نف

 .څخه برخورداره کيږی

پوه . ھرکله که ژبه صالح وه، زړه به ھم اصلاح کيږی، اوھرکله که ژبه فاسده وه ، زړه ھم فساد اوتباھی ته کشوی

، شه چی ژبه دتقوی اوتوبی پړی ته اړه ده، ترڅوله بيھوده اونفاق اچونکی ګفتاره ډډه وکړی، اوکه دی دامرمتحقق کړ

اوپه پايله کی به زړه منورشی، اودنوراغيزه به يی ژبی اونورو غړو   دژبی فصاحت به دزړه په فصاحت تبديل شی، 

ته ھم ورسيږی،اوپه دی حال کی به وينا ته مقربه ژبه وويل شی، اودقرب په حال کی به ژبه له دعا اوذکره خاموشه 

ژبی لره سکوت اوخمود لازم دی، چی يوازی په ديدن شی، ځکه دعا اوذکردبعد ژبه ده اودليری والی، اودقرب 

 .اودباطن په بھره مندی قناعت کوی

لويه خدايه، مونږدھغوکسانو له ډلی وګرزوه چی په دنيا کی دزړه په سترګوستا دجمال مشاھده کوی، اوپه آخرت کی 

 .دظاھرپه سترګو ستا جمال اوعظمت ته کتنه کوی

 .آمين)حسنه وقناعذاب النارآتنا فی الدنيا حسنه وفی الاخره "و

 ـــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــــ

ترم ګڼلو په معنی ده، يعنی ھغه بنده چی دخدای پروړاندی کرامت دقرآن له نظره دخدای په نزد دبزرګی اومح-)١(

داحترام اوارزښت خاوند وی ، دکرامت درلودونکی دی، خپله يی فرمايلی چی دکرامت ترټولو لوړ معياراوظابطه ، 

نوته په دی توګه خدای بندګا). الاه ان اولياء الله لاخوف عليھم ولاھم يحزنون، الذين آمنوا وکانوا يتقون(تقوی ده 

  .عطيه نده کرامت بښلی ترتقوی اوايمان بله ښه 

په عرفانی   ولی په عرف اواصطلاح کی . پس ھرڅوک چی باايمان تره اومتقی تره وی، مکرم تراومحترم تردی

متونو اوکلامی کتابونو کی کرامت ھغه قولی اوعملی تصرفاتواوخارق العاده اعمالو ته ويل کيږی چی دخدای په اذن 

  .اءالله ته دبزرګی ښوولواومکرم ګڼلو لپاره ، په مخ ورځیځينو اولي

دکرامت اومعجزی توپيرھم په دی کی دی چی معجزه دتحدی اودغيرمسلمانانو دغوښتنی اودنبوت دصدق داثبات لپاره 

وی، اوښکاره کول يی مقصود اومطلوب وی،پداسی حال کی چی په کرامت کی دمنکرينوغوښت مطرح نه وی، 

بايد دی مھم ټکی ته پام وشی چی خارق العاده تصرفات . يی که ښکاره نه وی ،نوپټول يی مطلوب دیاوښکاره کول 

په ھغه وخت دتکريم نښانه وی، چی دشخص عمل اوژوند دکتاب اوسنت سره سم وی اودايمانی اوتقوی په ضوابطو 

ل کيږی، اوھغه څه چی دتوپيروړ سره ولاړ وی، اوکه نه خارق العاده اعمال دساحرانواودشيطان له پيروانوھم ښوو

 .ژباړن. دی، ھماغه له خدای اورسول څخه پيروی اومتابعت دی

 

  


